ՀԻՄՆԱՎՈՐՈՒՄ
«ՀԱՅԱՍՏԱՆԻ ԷԼԵԿՏՐԱԿԱՆ ՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 100 ՏՈԿՈՍ ԲԱԺՆԵՏՈՄՍԵՐԻ  ԳՐԱՎԱԴՐՄԱՆ ԳՈՐԾԱՐՔՆԵՐԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

1. Անհրաժեշտությունը
ՀՀ կառավարության սույն որոշման նախագծի ընդունումը պայմանավորված է մի կողմից «Հայաստանի էլեկտրական ցանցեր» փակ բաժնետիրական ընկերության (այսուհետ՝ Ընկերություն) և մյուս կողմից Վերակառուցման և զարգացման եվրոպական բանկի միջև 2021 թվականի օգոստոսի 10-ին կնքված և մի կողմից Ընկերության ու մյուս կողմից Ասիական զարգացման բանկի միջև 2021 թվականի օգոստոսի 11-ին կնքված վարկային պայմանագրերից, ինչպես նաև մի կողմից Ընկերության և մյուս կողմից Միջազգային ֆինանսական կորպորացիայի միջև կնքվելիք վարկային պայմանագրից բխող պարտավորությունների կատարման ապահովման նպատակով Ընկերության կանոնադրական կապիտալը կազմող 100 տոկոս բաժնետոմսերի՝ ներառյալ, ապագայում թողարկվող բաժնետոմսերի, եթե այդպիսիք լինեն, գրավադրման թույլտվության տրամադրման անհրաժեշտությամբ:
1. Ընթացիկ իրավիճակը և խնդիրները
Ընկերության ներդրումային ծրագրի 2021 և 2022 թվականների իրականացման համար անհրաժեշտություն է առաջացել ստանալ ֆինանսավորում՝ մի կողմից Ընկերության և մյուս կողմից Վերակառուցման և զարգացման եվրոպական բանկի միջև 2021 թվականի օգոստոսի 10-ին կնքված և մի կողմից Ընկերության ու մյուս կողմից Ասիական զարգացման բանկի միջև 2021 թվականի օգոստոսի 11-ին կնքված վարկային պայմանագրերի, ինչպես նաև Միջազգային ֆինանսական կորպորացիայի հետ կնքվելիք վարկային պայմանագրի շրջանակներում:
Նշված վարկային պայմանագրերի կատարման ապահովման միջոցներից է համարվում Ընկերության կանոնադրական կապիտալը կազմող 100 տոկոս բաժնետոմսերի՝ ներառյալ ապագայում թողարկվող բաժնետոմսերի, եթե այդպիսիք լինեն, գրավադրումը։
Հայաստանի Հանրապետության կառավարության և «Միդլենդ Ռեսուրսիս Հոլդինգ Լիմիթեդ» ընկերության միջև 2002 թվականի օգոստոսի 26-ին կնքված «Հայաստանի էլեկտրական ցանցեր» փակ բաժնետիրական ընկերության բաժնետոմսերի վաճառքի պայմանագրի 6.2 կետի համաձայն՝ բաժնետոմսերի սեփականատերերի կողմից բաժնետոմսերի գրավադրման գործարքների կնքման համար պահանջվում է նախապես ստանալ ՀՀ կառավարության համաձայնությունը:
Վերոգրյալի հիման վրա ՀՀ տարածքային կառավարման և ենթակառուցվածքների նախարարությանն են դիմել Ընկերության բաժնետերերը՝ «Լիորմանդ Հոլդինգզ Լիմիթեդ» ընկերությունը և «Տաշիր Կապիտալ» փակ բաժնետիրական ընկերությունը՝ խնդրելով աջակցել Ընկերության կանոնադրական կապիտալում իրենց սեփականության իրավունքով պատկանող բաժնետոմսերը գրավադրելու վերաբերյալ ՀՀ կառավարության համաձայնությունը ստանալու գործընթացում։  
1. Կարգավորման նպատակը և բնույթը
ՀՀ կառավարության սույն որոշման նախագծի ընդունման նպատակն է տալ համաձայնություն Ընկերության կանոնադրական կապիտալը կազմող 100% բաժնետոմսերի, ինչպես նաև ապագայում թողարկվող բաժնետոմսերի, եթե այդպիսիք լինեն, գրավադրմանը՝ որպես մի կողմից Ընկերության և մյուս կողմից Վերակառուցման և զարգացման եվրոպական բանկի 2021 թվականի օգոստոսի 10-ին կնքված և մի կողմից Ընկերության ու մյուս կողմից Ասիական զարգացման բանկի միջև 2021 թվականի օգոստոսի 11-ին կնքված վարկային պայմանագրերից, ինչպես նաև մի կողմից Ընկերության և մյուս կողմից Միջազգային ֆինանսական կորպորացիայի միջև կնքվելիք վարկային պայմանագրից բխող պարտավորությունների կատարման ապահովման միջոց։
1. Նախագծի մշակման գործընթացում ներգրավված ինստիտուտները և անձինք
ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության  կողմից: 
1. Ակնկալվող արդյունքը
ՀՀ կառավարության սույն որոշման նախագծի ընդունման արդյունքում կտրվի համաձայնություն՝ Ընկերության կանոնադրական կապիտալը կազմող 100% բաժնետոմսերի, ինչպես նաև ապագայում թողարկվող բաժնետոմսերի, եթե այդպիսիք լինեն, գրավադրմանը՝ որպես մի կողմից Ընկերության և մյուս կողմից Վերակառուցման և զարգացման եվրոպական բանկի միջև 2021 թվականի օգոստոսի 10-ին կնքված և մի կողմից Ընկերության ու մյուս կողմից Ասիական զարգացման բանկի միջև 2021 թվականի օգոստոսի 11-ին կնքված վարկային պայմանագրերից, ինչպես նաև մի կողմից Ընկերության և մյուս կողմից Միջազգային ֆինանսական կորպորացիայի միջև կնքվելիք վարկային պայմանագրից բխող պարտավորությունների կատարման ապահովման միջոց՝ Ընկերության կողմից իրականացվող ներդրումային ծրագրերի ֆինանսավորման նպատակով: 
6. Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
 ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
7. Իրավական ակտի նախագծմանն ու քննարկմանը հասարակության մասնացության մասին
ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:
8. Այլ տեղեկություններ (եթե այդպիսիք առկա են)
[bookmark: _GoBack]Հաշվի առնելով Հայաստանի Հանրապետության կառավարության 2020թ. հուլիսի 16-ի Կապիտալի շուկայի ծրագիրը հաստատելու մասին N 1202-Լ որոշման հավելվածի 21-26-րդ կետերը` համաձայնությունը տրվում է ի գիտություն ընդունելով այն հանգամանքը, որ «Հայաստանի էլեկտրական ցանցեր» փակ բաժնետիրական ընկերության և ՀՀ կենտրոնական բանկի միջև ձեռք է բերվել համաձայնություն առ այն, որ ընկերությունը ՀՀ կապիտալի շուկայում կիրականացնի արժեթղթերի հրապարակային տեղաբաշխում(ներ), իսկ ՀՀ կենտրոնական բանկը իր իրավասության սահմաններում կաջակցի այդ հարցում: Անհրաժեշտության դեպքում ընկերության, ՀՀ կենտրոնական բանկի և այլ շահագրգիռ անձանց միջև կկնքվի փոխըմբռնման հուշագիր պայմանավորվածությունը իրագործելու նպատակով։




ՏԵՂԵԿԱՆՔ

«ՀԱՅԱՍՏԱՆԻ ԷԼԵԿՏՐԱԿԱՆ ՑԱՆՑԵՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ 100 ՏՈԿՈՍ ԲԱԺՆԵՏՈՄՍԵՐԻ ԳՐԱՎԱԴՐՄԱՆ ԳՈՐԾԱՐՔՆԵՐԻՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 


«Հայաստանի էլեկտրական ցանցեր» փակ բաժնետիրական ընկերության 100 տոկոս բաժնետոմսերի գրավադրման գործարքներին համաձայնություն տալու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:




